
১৪
ৰচনা-মালিকা




ক্ৰিয়ার প্ৰধান ভাগ




 ক্ৰিয়া প্ৰধানকৈ দুবিধ। যেনেঃ— সমাপিকা ক্ৰিয়া আৰু
অসমাপিকা ক্ৰিয়া। এইবাৰ— তোমালোকে সমাপিকা আৰু
অসমাপিকা ক্ৰিয়া কাক বোলে শিকিব লাগিব। 

 তলৰ কথাখিনি পঢ়া—

 ৰামে অঙ্ক কৰি—

 হৰি গা ধুই—

 ইয়াত ‘ৰামে’ অঙ্ক কৰি বুলি কওঁতে ভাবটো শেষ হৈছেনে?
ভাবটো বা কথাখিনি শেষ হোৱা নাই। ‘কৰি’ ক্ৰিয়াৰ পিছত
কোনো এটা ক্ৰিয়া বহুৱালেহে কথাখিনি বা বাক্যটো শেষ হ’ব। 
হয়তো আমি কব লাগিব—ৰামে অঙ্ক কৰি আছে। নাইবা আমি
ক’ব পাৰোঁ—ৰামে অঙ্ক কৰি থকা নাই। মুঠতে ‘কৰি’ ক্ৰিয়াৰ
পিছত আন এটা ক্ৰিয়া বহুৱাবই লাগিব। তেতিয়াহে বাক্যটো
শেষ হব। ‘কৰি’ ক্ৰিয়াই বাক্য শেষ কৰিব পৰা নাই। 

 সেইদৰে ‘হৰি গা ধুই’ বুলি কওঁতে কথাখিনি শেষ হোৱা নাই। 
কথাখিনি শেষ কৰিবলৈ হ’লে হয়তো কব লাগিব—হৰি গা ধুই
আছে, নাইবা হৰি গা ধুই উঠিছে। ইয়াত ‘আছে’ আৰু ‘উঠিছে’
ক্ৰিয়াইহে বাক্য কেইটা শেষ কৰিছে। ‘ধুই’ ক্ৰিয়াই বাক্য শেষ
কৰিব পৰা নাই। 

 এতিয়া তোমালোকে বুজিলা যে কিছুমান ক্ৰিয়াই বাক্য শেষ
কৰিব পাৰে আৰু কিছুমান ক্ৰিয়াই বাক্য শেষ কৰিব নোৱাৰে।

		 এই পৃষ্ঠাটো শেষবাৰৰ কাৰণে ২৫ এপ্ৰিল ২০২১ তাৰিখে ১০:৫৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

